
Ministria e informatikës dhe administratës publike merr përkrahje 
nga USAID për kontakt-qendrën 

 
Më 20 qershor, Projekti i USAID-it për arsim fillor (PEP) dhe Ministria e informatikës dhe 
administratës publike (MIAP) kanë nënshkruar marrëveshje, me të cilën Ministrisë i bartet 
Qendra e përkrahjes teknike, që ofron përkrahje për programet arsimore dhe sistemet 
operative të instaluara në kompjuterët e shkollave në Maqedoni. Kontakt-qendra është 
themeluar në tetor të vitit 2010 nga USAID/PEP. USAID do ta përfundojë financimin e 
këtij segmenti në korrik të vitit 2011.  
 
“Kompjuterizimi i shkollave fillore e synon modernizimin e arsimit në Maqedoni. Por, kjo 
gjithashtu kërkon edhe mirëmbajtje. Jemi të gëzuar që Ministria si partner i jonë, do ta 
sigurojë qëndrueshmërinë e sistemit dhe përkrahjen e vazhdueshme për mësimdhënësit 
e Maqedonisë, të cilëve ju duhet ndihmë në rastet e vështirësive teknike me harduerin 
në shkollat e tyre” ka thënë Nebojsha Mojsoski, Udhëheqës i Projektit të USAID-it për 
arsim fillor.  
 
Qëllimi i kësaj Qendre është zgjidhja e problemeve teknike të mësimdhënësve, në 
maksimumin e mundësive, përmes telefonit ose sistemit të lidhur me internet. Problemet 
e raportuara në Qendër do të shqyrtohen nga ekspertët e teknologjisë informatike, që 
do të ofrojnë zgjidhje më adekuate. Kjo do ta eliminojë nevojën e udhëtimit të 
ekspertëve të ministrisë drejt vendeve ku nuk ka nevojë reale. Me këtë marrëveshje, 
Ministria do të jetë përgjegjëse për përforcimin e komunikimit mes shkollave dhe 
përkrahjes teknike të ofruar nga Ministria e informatikës dhe administratës publike. 
 
SHËNIM PËR REDAKTORËT: 
 
Projekti i USAID-it për arsim fillor (PEP) punon me të gjitha shkollat fillore publike dhe shkollat e mesme 
elektro-teknike, si dhe gjimnazet e zgjedhura në Maqedoni. Projekti e synon përmirësimin e cilësisë së 
mësimdhënies dhe rritjen e aftësive të nxënësve për gjetjen e punës. Synimi i projektit është përforcimi i 
arsimit në Maqedoni dhe përkrahja e përpjekjeve për decentralizim, përgjatë kërkesës së Maqedonisë për 
anëtarësim në BE.   
 
Që nga viti 1993, populli amerikan ka investuar rreth 500 milionë dollarë amerikanë në Maqedoni përmes 
USAID-it. USAID është duke implementuar projekte me të cilat krijohen vende të punës, zvogëlohet 
korrupsioni dhe përgatiten studentët e Maqedonisë për forcën e punës. Këto nisma e përkrahin tranzicionin 
e Maqedonisë drejt demokracisë stabile dhe prosperuese. USAID siguron ndihmë ekonomike dhe 
humanitare për më tepër se 100 shtete. Për më tepër informata, ju lutemi vizitoni: 
http://macedonia.usaid.gov/  
 


